
Bwrdd Cyflawni Canlyniadau Swyddfa Ysgrifennydd Gwladol Cymru:  

Cylch Gorchwyl 

1. Cyflwyniad 

1.1 Mae Bwrdd Cyflawni Canlyniadau Swyddfa Ysgrifennydd Gwladol Cymru (“y 

Bwrdd Cyflawni”) yn goruchwylio’r gwaith o gyflawni Cynllun Cyflawni Canlyniadau’r 

Adran (“y Cynllun Cyflawni”), gan ddefnyddio data o’r matricsau a’r dangosyddion a 

restrir yn y Cynllun. Mae’r Bwrdd Cyflawni yn adrodd ar ei waith i’r Bwrdd Adrannol a’r 

Uwch Dîm Arwain. 

1.2 Mae’r Bwrdd Adrannol wedi cymeradwyo’r cylch gorchwyl hwn a bydd yn ei 

adolygu’n flynyddol yng ngoleuni adroddiad gwerthuso Cadeirydd y Bwrdd Cyflawni 

(gweler adran 8). 

2. Cyfrifoldebau 

2.1 Mae gan y Bwrdd Cyflawni chwe phrif gyfrifoldeb: 

 i. Goruchwylio’r gwaith o gyflawni Cynllun Cyflawni’r Adran ac, yn benodol, y 

blaenoriaethau strategol sydd wedi’u cynnwys ynddo. 

 ii. Rhoi sicrwydd bod gan yr Adran y strwythurau a’r amodau angenrheidiol ar 

waith i gyflawni’r Cynllun. 

 iii. Cynghori ar faterion gweithredu cymhleth ac ymgysylltiad allanol yr Adran wrth 

gyflawni ei blaenoriaethau.  

 iv. Cynghori ynghylch sut i leihau rhwystrau strategol rhag cyflawni’r Cynllun. 

 v. Craffu ar ddyraniad adnoddau’r Adran a blaenoriaethu gweithgarwch i sicrhau 

bod modd cyflawni’r Cynllun yn effeithiol. 

 vi. Sicrhau bod yr Adran yn casglu’r data cywir a bod ganddi systemau priodol ar 

waith i gofnodi cynnydd o ran cyflawni. 

2.2 Bwrdd cynghori yw’r Bwrdd Cyflawni, yn adrodd i’r Bwrdd Adrannol ar faterion 

strategol a chynnydd cyffredinol ac i’r Uwch Dîm Arwain ar faterion sy’n gyfrifoldeb 

gweithredol. 

3. Uwchgyfeirio ac Adrodd 

3.1 Bydd y Bwrdd Cyflawni yn adrodd yn ffurfiol ym mhob cyfarfod arferol o’r Bwrdd 

Adrannol. Bydd adroddiad y Bwrdd Cyflawni yn eitem sefydlog i’w thrafod ym mhob 

cyfarfod arferol o’r Bwrdd Adrannol. Bydd y Bwrdd Cyflawni yn tynnu sylw’r Uwch Dîm 

Arwain at faterion fel y bo’n briodol. 

4. Pa mor aml 

4.1 Bydd y Bwrdd Cyflawni yn cyfarfod chwe gwaith y flwyddyn. Bydd y cyfarfodydd 

yn para (fel canllaw) am ddwy awr. Gall y Bwrdd Adrannol ofyn am gyfarfodydd 

ychwanegol mewn cytundeb â Chadeirydd y Bwrdd Cyflawni.   

 

5. Aelodaeth 

5.1 Mae’r Bwrdd Cyflawni yn cynnwys yr aelodau canlynol: 

• Aelod Anweithredol Arweiniol y Bwrdd (Cadeirydd) 

• Ail Aelod Anweithredol o’r Bwrdd 

• Cyfarwyddwr 

• Dirprwy Gyfarwyddwyr (Undeb a Chorfforaethol; Polisi; Cyfathrebu a Phrif 

Ysgrifennydd Preifat) 

• Pennaeth Tîm yr Undeb 

• Pennaeth Gwasanaethau Corfforaethol 

• Pennaeth Adnoddau Dynol  

5.2 Bydd yr adrannau canlynol yn aelodau cyswllt o’r Bwrdd Cyflawni: 

• Busnes, Ynni a Strategaeth Ddiwydiannol 

• Swyddfa’r Cabinet (Cyfarwyddiaeth yr Undeb) 

• Materion Digidol, Diwylliant, y Cyfryngau a Chwaraeon 

• Tai, Cymunedau a Llywodraeth Leol 

• Masnach Ryngwladol 

• Trafnidiaeth 

• Y Trysorlys. 

5.3 Mae cworwm yn y cyfarfod pan fydd y Cadeirydd, y Cyfarwyddwr a phedwar aelod 

arall yn bresennol. 

5.4 Dylai aelodau wneud pob ymdrech i fynychu cyfarfodydd y Bwrdd Cyflawni. Os 

nad ydynt ar gael, gallant enwebu dirprwy i fod yn bresennol yn eu lle drwy gytundeb 

ymlaen llaw gyda’r Cadeirydd. 

5.5 Gall y Cadeirydd wahodd mynychwyr eraill yn ôl yr angen ar gyfer cyfarfodydd 

penodol neu eitemau agenda penodol mewn cyfarfodydd. 

5.6 Bydd trefniadau priodoldeb yr Adran ar gyfer aelodau’r Bwrdd Adrannol hefyd yn 

berthnasol i aelodau’r Bwrdd Cyflawni. Mae’r rhain yn cynnwys y gofyniad ar i aelodau 

gynnal Egwyddorion Bywyd Cyhoeddus a datgan buddiannau allanol. 

6. Ysgrifenyddiaeth 

6.1 Bydd tîm Undeb yr Adran yn darparu’r Ysgrifenyddiaeth ar gyfer y Bwrdd Cyflawni 

a bydd yn cytuno ar agendâu a chofnodion gyda’r Cadeirydd cyn eu cylchredeg. Caiff 

papurau eu dosbarthu o leiaf dri diwrnod gwaith cyn y cyfarfodydd. 

7. Gofynion Gwybodaeth 

7.1 Dylai timau ymateb yn brydlon i geisiadau gan y Bwrdd Cyflawni am wybodaeth a 

data. Mae’r Dirprwy Gyfarwyddwyr yn gyfrifol am ansawdd mewnbwn eu tîm a 

phrydlondeb yr ymateb. Dylai unrhyw ddadansoddiad fod yn seiliedig ar ddata a 

thystiolaeth. 

 

8. Gwerthuso ac Adolygu 

8.1 Bydd y Bwrdd Cyflawni yn gwerthuso ei berfformiad yn flynyddol. Bydd yr 

adolygiad yn cael ei arwain gan y Cadeirydd, gyda chefnogaeth yr Ysgrifenyddiaeth. 

8.2 Bydd y gwerthusiad yn ystyried effeithiolrwydd y Bwrdd Cyflawni o ran hwyluso’r 

gwaith o gyflawni Cynllun Cyflawni yr Adran; nodi a datrys rhwystrau strategol i 

berfformiad a chyflawniad yr Adran ac i ba raddau y mae’r Bwrdd Cyflawni yn darparu 

esiampl o ran llywodraethu corfforaethol. 

8.3 Bydd y Cadeirydd yn cyflwyno crynodeb o’r gwerthusiad a’r argymhellion ar gyfer 

gwella i Gadeirydd y Bwrdd Adrannol ei ystyried a phenderfynu arno. 


